
QARAQALPAQSTAN RESPUBLIKASĺ MINISTRLER 
KEŃESINIŃ BIYLIGI

Qaraqalpaqstan Respublikası Mektepke shekemgi bilimlendiriw ministrliginiń 2018-jıl 5-
iyuldegi 01-01-05/1257-sanlı, Tórtkúl rayonı  həkimliginiń 2018-jıl 30-iyundaǵı 02-01/723-
sanlı, Nókis qalası hákimliginiń 2018-jıl 20-iyuldaǵı 05/1499-sanlı hámde Finans 
ministrliginiń 2018-jıl 24-iyuldaǵı SM/04-02/2062-sanlı xatlarına muwapıq Tórtkúl rayonı 
1-sanlı Respublikalıq həm Nókis qalası 40-sanlı kóp tarmaqlı qənigelestirilgen mektepke 
shekemgi bilimlendiriw məkemelerin əpiwayı túrdegi məmleketlik mektepke shekemgi 
bilimlendiriw məkemesi sıpatında qayta shólkemlestiriw xaqqındaǵı usınısların inabatqa 
alıp:

1. Tórtkúl rayonı 1-sanlı Respublikalıq mektepke shekemgi bilimlendiriw mákemesin 
rayonlıq mektepke shekemgi bilimlendiriw bólimine qaraslı ápiwayı túrdegi mektepke 
shekemgi bilimlendiriw mákemesi etip həmde Nókis qalası 40-sanlı kóp tarmaqlı 
qənigelestirilgen mektepke shekemgi bilimlendiriw məkemesinde tárbiyalanıp atırǵan 36 
awır hám jeńil túrdegi nuqsanı bolǵan balaların 26-sanlı kóp tarmaqlı qánigelestirilgen 
mektepke shekemgi bilimlendiriw mákemesine jaylastırıp, Nókis qalası 40-sanlı əpiwayı 
túrdegi mektepke shekemgi bilimlendiriw məkemesi sıpatında qayta shólkemlestiriw 
xaqqındaǵı Qaraqalpaqstan Respublikası Mektepke shekemgi bilimlendiriw ministrliginiń 
2018-jıl 5-iyuldaǵı 01-01-05/1257-sanlı xatına tiykar Tórtkúl rayonı həkimliginiń 2018-jıl 
30-maydaǵı 02-01/723-sanlı, Nókis qalası hákimliginiń 2018-jıl 20-iyuldaǵı 05/1499-sanlı 
hámde Finans ministrliginiń 2018-jıl 24-iyuldaǵı SM/04-02/2062-sanlı usınısları 
maqullansın.

2. Qaraqalpaqstan Respublikası Mektepke shekemgi bilimlendiriw ministri 
(J.Usnatdinova)ne, Tórtkúl rayonı hákimi (N.Xudaybergenov)ne, Nókis qalası hákimi 
(P.Tureshov)ne Tórtkúl rayonı 1-sanlı Respublikalıq mektepke shekemgi bilimlendiriw 
mákemesinde tárbiyalanıp atırǵan nuqsanı bolǵan balalardı rayonlıq mektepke shekemgi 
bilimlendiriw bólimine qaraslı 6-sanlı mektepke shekemgi bilimlendiriw mákemesine 
kóshirip, rayonlıq mektepke shekemgi bilimlendiriw bólimine qaraslı ápiwayı túrdegi 
mektepke shekemgi bilimlendiriw mákemesi etip qayta shólkemlestiriw;

Nókis qalası 40-sanlı kóp tarmaqlı qənigelestirilgen mektepke shekemgi bilimlendiriw 
məkemesinde tárbiyalanıp atırǵan nuqsanı bolǵan balalardı 26-sanlı kóp tarmaqlı 
qánigelestirilgen mektepke shekemgi bilimlendiriw mákemesine kóshirip, Nókis qalası 40-



sanlı əpiwayı túrdegi mektepke shekemgi bilimlendiriw mákemesi etip qayta 
shólkemlestirip, quwatlılıǵın inabatqa alıp, aymaqtaǵı mektepke shekemgi jastaǵı 
balalardı qamtıp alıw;

qayta shólkemlestirilip atırǵan əpiwayı túrdegi məmleketlik mektepke shekemgi 
bilimlendiriw məkemeleri hújjetlerin tiyisli tərtipte rəsmiylestiriw tapsırılsın.

3. Qaraqalpaqstan Respublikası Ministrler Keńesiniń 2016-jıl 4-marttaǵı 44-b-sanlı 
biyliginde kórsetilgen “Nókis qalası 40-sanlı kóp tarmaqlı qənigelestirilgen mektepke 
shekemgi bilimlendiriw məkemesi” ataması “Nókis qalası 40-sanlı əpiwayı túrdegi 
mektepke shekemgi bilimlendiriw mákemesi” dep oqılsın.

tiyisli ministrlik hám mákemeler ózleri qabıl qılǵan normativ-huquqıy hújjetlerin usı 
biylikke muwapıqlastırsın.

4. Qaraqalpaqstan Respublikası Mektepke shekemgi bilimlendiriw ministrligi 
(J.Usnatdinova), Finans ministrligi (M.Sodiqov) qayta shólkemlestirilip atırǵan ápiwayı 
túrdegi mektepke shekemgi bilimlendiriw məkemeleriniń qárejetler smetası hám shtatlar 
kestesin qayta tastıyıqlasın.

5. Usı biyliktiń orınlanıwın qadaǵalaw Qaraqalpaqstan Respublikası Ministrler Keńesi 
Baslıǵınıń orınbasarı M.Jumanovqa júklensin.

